
ᐃᓚᒋᐊᕈᑎ ᑐᓂᔭᐅᔪᓄᑦ  

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 

ᑖᔅᓱᒧᖓ 
 

ᑐᑭᓯᒋᐊᕈᑎ:    ᐃᓱᒪᓕᐅᖅᑕᐅᔪᖅ:    ᐊᑐᓕᕈᔭᐅᔪᖅ: X 

 

ᐃᓱᒫᓘᑎᒋᔭᖅ: ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᖁᕝᕙᓯᓐᓂᖏᑦ ᐊᒻᒪ ᓇᒧᖓᖃᑦᑕᕐᓂᖏᑦ ᐊᑯᑭᑦᑐᑦ ᖃᓕᕋᓕᖏᑦ ᐅᑯᓇᓂ 

ᐊᒡᒍᑐᖅᓯᒪᔪᖅ 0 ᐅᑯᓄᖓ 2021 ᐊᒻᒪ 2022 ᐃᖃᓗᒐᓱᐊᕐᓇᐅᑎᓪᓗᒍ. 
 

 

ᐅᓇ ᐃᓚᒋᐊᕈᑎ ᐃᓗᓕᖃᖅᑐᖅ ᓇᐃᓈᕐᓯᒪᔪᓂᒃ ᑎᑎᕋᖅᓯᒪᔪᓂᒃ ᐱᔭᐅᓂᑯᑦ ᐱᔪᓐᓇᐅᑎᖃᖅᑐᓂᒃ ᐅᖃᐅᓯᐅᖃᑦᑕᕐᓂᑯᓂᒃ 

ᐃᓱᒪᒋᔭᐅᔪᓂᒃ ᔪᓚᐃ 23-ᒥ ᐅᖄᓚᐅᑎᒃᑯᑦ ᑲᑎᒪᑎᓪᓗᒋ ᐊᒻᒪᓗ ᑕᕆᐅᕐᒥᐅᑕᓕᕆᔨᒃᑯᑦ ᐃᓱᒪᓕᐊᕆᔭᖏᓐᓂᒃ ᑲᑎᒪᔨᓄᑦ. 

 

 

ᐅᖃᖃᑎᒌᖕᓂᕐᒧᑦ 

ᑎᒍᒥᐊᕐᑎᐅᔪᑦ ᐅᑯᓂᖓ ᑲᓇᕐᓇᖓᓂ ᐃᖅᑲᕐᒥᐅᑕᓕᕆᓂᕐᒧᑦ ᖃᐅᔨᒪᔭᑕᕆᔭᐅᔪᑦ ᑲᑎᒪᔨᕋᓛᑦ ᐃᓱᒪᒋᔭᖏᓐᓂᒃ 

ᐅᖃᕈᓐᓇᖅᑎᑕᐅᓚᐅᕐᒪᑕ ᒪᑐᒧᖓ ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ (NAFO) 

ᐋᖅᑭᒋᐊᕈᑎᖏᓐᓂᒃ ᐃᓚᒃᑲᓐᓂᖓᓂ (SA) 0 ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᓂᒃ (TAC) ᐊᒻᒪᓗ ᐋᖅᑭᒋᐊᕈᑎᒃᓴᓂᒃ 2021 ᐊᒻᒪ 

2022-ᒧᑦ ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ ᔪᓚᐃ 23, 2020-ᖑᑎᓪᓗᒍ. ᐅᑯᐊ ᐃᓱᒪᒋᔭᐅᔪᑦ ᓇᐃᓈᓕᖅᑕᐅᓯᒪᔪᑦ ᐅᕙᓂ 

ᐅᖃᖃᑎᒌᖕᓂᕐᒧᑦ ᐅᖃᐅᓯᕐᓂᒃ ᐅᕙᓂ ᖃᓄᐃᓐᓂᐊᕐᓂᕐᒧᑦ ᑎᑎᖃᓂᒃ (BN) ᑐᓂᔭᐅᔪᓂᒃ ᑲᑎᒪᔨᓄᑦ ᐋᒐᓯ 7, 2020-ᒥᑦ, 

ᐃᓚᖃᖅᖢᓂ ᐅᖄᓚᐅᑎᒃᑯᑦ ᑲᑎᒪᔾᔪᑎᕕᓂᕐᓂᒃ ᐅᕙᓃᑦᑐᓂᒃ ᐃᓚᒍᑕᖅ 3 ᐅᕙᓂ ᖃᓄᐃᓐᓂᐊᕐᓂᕐᒧᑦ ᑎᑎᖃᓂᒃ. ᑎᒍᒥᐊᕐᑎᐅᔪᑦ 

ᑐᙵᓱᒃᑎᑕᐅᓚᕐᒥᔪᑦ ᐃᓱᒪᒋᔭᖏᓐᓂᒃ ᑎᑎᕋᖁᔭᐅᓪᓗᑎᒃ ᑕᕆᐅᕐᒥᐅᑕᓕᕆᔨᒃᑯᓐᓄᑦ ᐋᒐᓯ 15, 2020 ᑐᖔᓂᒃ.  

ᐃᓱᒪᒋᔭᐅᔪᑦ ᑎᑎᕋᐅᓯᐅᓯᒪᔪᑦ ᐅᑯᓇᙵᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓂᒃ (NFA) ᓇᓗᓇᐃᕐᓯᒍᑎᐅᓚᐅᕐᑐᑦ 

ᐱᔪᒪᓂᖏᓐᓂᒃ ᐃᓱᒪᖁᔨᓪᓗᑎᒃ 5%-ᒥ ᐅᓄᕐᓯᕚᓪᓕᕐᓗᑎᒃ ᐅᕙᓂ ᐋᖅᑭᒋᐊᕈᑎᖏᓐᓂᒃ ᐃᓚᒃᑲᓐᓂᖓᓂᒃ 0 ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᓂᒃ 2021-ᒧᑦ ᐊᒻᒪ 2022-ᒧᑦ ᐅᖃᖅᖢᑎᒃ ᐅᓄᕐᓯᕚᓪᓕᖅᑎᑦᑎᓂᖅ ᑮᓇᐅᔭᓕᐅᕈᑎᐅᔪᓐᓇᕋᔭᕐᓂᖏᓐᓂᒃ 

ᓄᓇᕗᒥᑦ ᐃᖃᓗᓕᕆᓂᕐᒧᑦ ᐱᓕᕆᔨᐅᔪᓄᑦ ᐊᒻᒪ ᓄᓇᓕᖕᓄᑦ. ᒪᑯᓄᖓᓕ ᑐᓂᓯᕙᖕᓂᕐᒥᒃ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᓂᒃ 

ᐅᑯᓄᖓ ᐊᕕᑦᑐᖅᓯᒪᔪᖅ 0A ᐊᒻᒪ 0B, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓱᒪᓕᐅᕆᓚᐅᕐᑐᑦ ᑖᓐᓇ 5% 

ᐅᓄᕐᓯᒋᐊᕐᓂᐅᔪᖅ ᐊᕕᒃᑕᐅᓂᐊᕐᓗᓂ 50/50 ᓇᓕᒧᒌᓂᒃ; ᐊᒻᒪᓗ ᐃᓱᒪᓕᐅᕆᓪᓗᑎᒃ ᓄᓇᕗᑦ ᐱᑖᕐᓗᑎᒃ ᐊᕕᒍᑎᐅᔪᒥᒃ 100%-ᒥᑦ 

ᐆᒧᖓ ᐊᕕᑦᑐᖅᓯᒪᔪᖅ 0A-ᒧᑦ ᐊᒻᒪ 90% ᐊᕕᑦᑐᖅᓯᒪᔪᖅ 0B-ᒧᑦ ᐊᒻᒪ ᐊᒥᐊᒃᑯ 10% ᓄᓇᕕᒃᒧᐊᕐᓗᓂ. 

 

ᐃᓱᒪᒋᔭᐅᔪᑦ ᑎᑎᕋᖅᑕᐅᓯᒪᔪᓂᒃ ᐅᑯᓇᙵᑦ ᐊᑦᓛᓐᑎᒃ ᐃᖅᑲᒥᐅᑕᓂᒃ ᐃᖃᓗᓐᓂᑦ ᑲᑎᒪᔨᓂᒃ ᐊᒻᒪ ᐊᑦᓛᓐᑎᒃ ᐃᖅᑲᒥᐅᑕᓂᑦ 

ᐃᖃᓗᓐᓂᑦ ᑲᑎᒪᔩᑦ ᐊᒻᒪ ᐊᑦᓛᓐᑎᒃ ᐋᖅᑭᔅᓯᒪᔪᓄᑦ ᐃᖃᓗᒐᓱᐊᕈᑏᑦ ᑲᑎᒪᔩᑦ (AGC-AFC) ᐃᑲᔪᕐᑐᐃᓯᒪᓚᐅᕐᑐᑦ ᐅᑯᐊ 

ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᖃᐅᔨᓴᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ, ᐃᑲᔪᖅᖢᑎᒃ 

ᐋᖅᑭᒋᐊᕈᑎᐅᔪᓂᒃ ᒫᓐᓇ ᐃᓚᒃᑲᓐᓂᖓ 0 + 1 ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ (ᓲᕐᓗ 36,370 ᑕᓐᔅ ᐅᑯᓄᖓ 2021 ᐊᒻᒪ 2022) 

ᐋᖅᑭᒃᓯᒪᔪᓐᓇᕐᓂᐊᕐᓗᒋ ᐅᓗᕆᐊᓇᖅᑐᒦᑎᑦᑕᐃᓕᓂᕐᒥᒃ ᐃᖃᓗᒐᓱᖕᓂᕐᒥᒃ ᐊᒻᒪᓗ ᐱᓕᕆᔨᐅᔪᑦ ᐱᓯᒪᔪᓐᓇᐃᓐᓇᖁᓗᒋᑦ 

ᐃᒪᕐᒥᐅᑕᓕᕆᓂᕐᒧᑦ ᑲᒪᔨᐅᓂᕐᒧᑦ ᑲᑎᒪᔩᑦ (MSC) ᐱᔪᓐᓇᐅᑎᖏᓐᓂᒃ. ᐱᔾᔪᑎᒋᓪᓗᒍ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ 

ᑐᓂᐅᖃᖅᑕᐅᓂᖏᑦ ᐅᑯᓄᖓ 0A ᐊᒻᒪ 0B, ᐊᑦᓛᓐᑎᒃ ᐃᖅᑲᒥᐅᑕᓂᑦ ᐃᖃᓗᓐᓂᑦ ᑲᑎᒪᔩᑦ ᐊᒻᒪ ᐊᑦᓛᓐᑎᒃ ᐋᖅᑭᔅᓯᒪᔪᓄᑦ 

ᐃᖃᓗᒐᓱᐊᕈᑏᑦ ᑲᑎᒪᔩᑦ (AGC-AFC) ᓇᓗᓇᐃᓚᐅᕐᑐᑦ ᑲᔪᓯᔪᒪᓂᕋᖅᖢᑎᒃ ᑐᓂᐅᖃᐃᓂᕐᒥᒃ ᒫᓐᓇ ᐱᔭᐅᔪᓂᒃ (ᐃᓚᒃᑲᓐᓂᖓ 0 

18,185 ᑕᓐᔅ), ᐅᖃᐅᓯᖃᖅᖢᑎᒃ 53% ᐅᑯᓇᙵᑦ ᐃᓚᒃᑲᓐᓂᖓ 0 ᑲᑎᑦᑐᑎᒃ ᐃᖃᓗᒃᑕᐅᔪᓐᓇᖅᑐᓂᒃ ᐅᕙᓂ 0A ᐊᒻᒪ 47% 

ᐅᕙᙵᑦ ᐃᓚᒃᑲᓐᓂᖓ 0 ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᓂᒃ ᐅᕙᓂ 0B. ᐱᔾᔪᑎᒋᓪᓗᒍ ᐃᖃᓗᒃᑕᐅᔪᓐᓇᖅᑐᑦ 

ᑐᓂᐅᖃᖅᑕᐅᓂᖏᓐᓄᑦ ᐅᑯᑎᒎᓇᖅ ᐅᒥᐊᖃᖅᑐᓄᑦ ᐊᐅᓚᑦᑎᓂᒃᑰᖓᔪᓂᒃ ᐅᑯᐊ ᐊᑦᓛᓐᑎᒃ ᐃᖅᑲᒥᐅᑕᓂᑦ ᐃᖃᓗᓐᓂᑦ ᑲᑎᒪᔩᑦ 

ᐊᒻᒪ ᐊᑦᓛᓐᑎᒃ ᐋᖅᑭᔅᓯᒪᔪᓄᑦ ᐃᖃᓗᒐᓱᐊᕈᑏᑦ ᑲᑎᒪᔩᑦ (AGC-AFC) ᒪᓕᒍᒪᓂᕐᓴᐅᓚᐅᕐᒪᑕ ᒫᓐᓇ ᐊᕕᖃᑎᒌᖕᓂᕐᒧᑦ 

ᐊᑐᖅᑕᐅᔪᓂᒃ ᑕᒪᐃᓐᒪᑦ ᐱᓕᕆᔪᓄᑦ ᑕᒪᐃᓐᓃᑦᑐᓄᑦ. 

 

  

ᐊᑐᓕᖁᔭᐅᔪᖅ 



 

1) ᐊᑐᓕᖁᔭᐅᔪᖅ ᐋᖅᑭᑦᑕᐅᓂᖏᓐᓄᑦ  ᐃᓚᒃᑲᓐᓂᖅ 0 ᐊᑯᑭᑦᑐᑦ ᖃᓕᕋᓕᖏᑦ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᑯᓄᖓ 

2021 ᐊᒻᒪ 2022 ᐊᒻᒪᓗ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᑯᓇᓂ ᐊᕕᑦᑐᖅᓯᒪᔪᑦ 0A ᐊᒻᒪ 0B: 

 

ᖃᓄᖅᑑᕈᑎᒃᓴᖅ 1 (ᐊᑐᖁᔭᐅᓂᕐᓴᖅ): ᐊᖏᕐᓗᑎᒃ ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ (NAFO) ᐊᑐᖁᔭᖏᓐᓂᒃ ᐊᒻᒪ ᒪᓕᑐᐃᓐᓇᕐᓗᑎᒃ ᐊᕐᕌᒍᒧᑦ ᐃᓚᒃᑲᓐᓂᖅ 0 ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ 2021-ᒧᑦ ᐊᒻᒪ 2022-ᒧᑦ ᐅᕙᓂ 18,185 ᑕᓐᔅ. ᒪᓕᑐᐃᓐᓇᕐᓗᑎᒃ ᒫᓐᓇ ᑐᓂᐅᖃᐃᔾᔪᑎ 

ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᓂᒃ ᐅᑯᓄᖓ ᐊᕕᑦᑐᖅᓯᒪᔪᖅ 0A ᐊᒻᒪ 0B ᒫᓂ 9,592.5 ᑕᓐᔅ ᐊᒻᒪ 8,592.5 ᑕᓐᔅ. 

 

ᖃᓄᖅᑑᕈᑎᒃᓴᖅ 2: ᒪᓕᒃᖢᑎᒃ ᐃᓱᒪᒋᔭᐅᔪᓂᒃ ᑎᒍᒥᐊᖅᑎᓂᒃ, ᐊᖏᒡᓕᒋᐊᕐᓗᒍ ᐊᕐᕌᒍᒧᑦ ᐃᓚᒃᑲᓐᓂ 0 ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ ᐃᒪᓐᓇ 5%-ᒥ (909.25 ᑕᓐᔅ) 2021-ᒧᑦ ᐊᒻᒪ 2022-ᒧᑦ ᒪᐅᖓ 19,094 ᑕᓐᔅ. ᒪᓕᑐᐃᓐᓇᕐᓗᑎᒃ 

ᒫᓐᓇ ᑐᓂᐅᖃᐃᒍᑎᓂᒃ ᐅᑯᓂᖓ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᑯᐊ ᐊᕕᒃᑐᕐᓯᒪᓂᒃᑯᑦ 0A ᐊᒻᒪ 0B ᐊᒻᒪᓗ ᑲᒪᒋᓗᒍ 

ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᓄᕐᓯᒋᐊᕐᓂᖓ (909.25 ᑕᓐᔅ) ᐊᕕᒃᑕᐅᓗᓂ 50/50 ᐅᑯᓄᖓ ᐊᕕᑦᑐᖅᓯᒪᔪᖅ 0A 

ᐊᒻᒪ 0B ᐃᒪᐃᓕᖓᓕᕐᓗᓂ 10,047.125 ᑕᓐᔅ ᐊᒻᒪ 9,047.125 ᑕᓐᔅ.  

 

2) ᐊᑐᓕᖁᔭᐅᔪᑦ ᐃᓕᐅᖅᑲᖅᑕᐅᓂᖏᓐᓄᑦ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐃᓗᐊᓂ ᐊᕕᑦᑐᖅᓯᒪᔪᓂᑦ 0A ᐊᒻᒪ 0B  

 

ᖃᓄᖅᑑᕈᑎᒃᓴᖅ 1 (ᐊᑐᖁᔭᐅᓂᕐᓴᖅ): ᒪᓕᑐᐃᓐᓇᕐᓗᑎᒃ ᒫᓐᓇ ᐋᖅᑭᒃᑕᐅᓯᒪᔪᓂᒃ ᑐᓂᓯᒍᑎᐅᔪᑦ ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ ᐅᑯᓄᖓ ᐊᕕᑦᑐᖅᓯᒪᔪᖅ 0A ᐊᒻᒪ 0B. 

 

 

 

 

 

 

 

 

 

 

 

ᖃᓄᖅᑑᕈᑎᒃᓴᖅ 2: ᒪᓕᑐᐃᓐᓇᕐᓗᑎᒃ ᒫᓐᓇ ᐋᖅᑭᒃᑕᐅᓯᒪᔪᓂᒃ ᑐᓂᓯᒍᑎᐅᔪᑦ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᑯᓄᖓ 

ᐊᕕᑦᑐᖅᓯᒪᔪᖅ 0A ᐊᒻᒪ 0B ᐊᒻᒪ ᑲᒪᒋᓗᒍ ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᓄᕐᓯᒋᐊᕐᓂᖓ ᐃᓱᒪᓕᐊᕆᔭᐅᔪᓂᒃ 1, 

ᖃᓄᖅᑑᕈᑎᒃᓴᖅ 2, ᐃᒪᓐᓇ 100% (454.625 ᑕᓐᔅ) ᐅᓄᕐᓯᒋᐊᕐᓂᖅ ᓄᓇᕗᒥ ᐱᓕᕆᐊᓅᖓᓗᓂ ᐅᕙᓂ ᐊᕕᑦᑐᖅᓯᒪᔪᖅ 

0A ᐊᒻᒪ 90% (409.163 ᑕᓐᔅ) ᐅᓄᕐᓯᒋᐊᕐᓂᖅ ᐅᓄᖓ ᓄᓇᕗᒥ ᐱᓕᕆᐊᒧᑦ ᐊᕕᑦᑐᖅᓯᒪᔪᖅ 0B ᑖᔅᓱᒪᓗ ᐊᑭᐊᒃᑯᖓ 

10% (45.463) ᐅᕙᓂ ᐊᕕᑦᑐᖅᓯᒪᔪᖅ 0B ᓄᓇᕕᒃᒧᐊᖅᑕᐅᓗᓂ. 

 

ᐃᖃᓗᒐᓱᐊᕐᕕᒋᔭᐅᔪᑦ ᐅᒥᐊᕐᔪᐊᑦ/ᐱᔪᒪᓂᖃᖅᑐᑦ ᐃᓕᐅᖅᑲᖅᑕᐅᔪᑦ 

(ᑕᓐᔅ) 

ᐅᐊᓐᓇᖓᑕ ᐱᖓᓐᓇᖓᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ 

ᐊᕕᑦᑐᖅᓯᒪᔪᖅ 0A 

ᓄᓇᕗᑦ  9,592.5 

ᑲᑎᑦᑐᒋᑦ 0A ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ 

9,592.5 

ᐅᐊᓐᓇᖓᑕ ᐱᖓᓐᓇᖓᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ 

ᐊᕕᑦᑐᖅᓯᒪᔪᖅ 0B 

ᓄᓇᕗᑦ 4,283.25 

ᓄᓇᕕᒃ 449.25 

ᐱᓕᕆᕕᐅᔪᑦ ᐃᓕᐅᖅᑲᖅᑕᐅᔪᓄᑦ 

ᑎᒍᒥᐊᖅᑏᑦ 

2,960 

ᐋᖅᑭᔅᓯᒪᔪᓄᑦ ᐃᖃᓗᒐᓱᐊᕈᑏᑦ 

ᐊᑭᑦᑐᕋᐅᑎᓂᖅ 

900 

ᑲᑎᑦᑐᒋᑦ 0B ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ 

8,592.5 



 

 

 

 

 

 

 

 

 

 

 

 

 

 

 

 

ᑖᒃᑯᓄᖓ ᐸᕐᓇᑕᐅᓯᒪᔪᖅ: ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

   

ᐅᓪᓗᖓ: ᐋᒡᒌᓯ 18, 2020 

ᐃᖃᓗᒐᓱᐊᕐᕕᒋᔭᐅᔪᑦ ᐅᒥᐊᕐᔪᐊᑦ/ᐱᔪᒪᓂᖃᖅᑐᑦ ᐃᓕᐅᖅᑲᖅᑕᐅᔪᑦ 

(ᑕᓐᔅ) 

ᐅᐊᓐᓇᖓᑕ ᐱᖓᓐᓇᖓᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ 

ᐊᕕᑦᑐᖅᓯᒪᔪᖅ 0A 

ᓄᓇᕗᑦ  10,047.125 

ᑲᑎᑦᑐᒋᑦ 0A ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ 

10,047.125 

ᐅᐊᓐᓇᖓᑕ ᐱᖓᓐᓇᖓᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ 

ᐊᕕᑦᑐᖅᓯᒪᔪᖅ 0B 

ᓄᓇᕗᑦ 4,692.413 

ᓄᓇᕕᒃ 494.713 

ᐱᓕᕆᕕᐅᔪᑦ ᐃᓕᐅᖅᑲᖅᑕᐅᔪᓄᑦ 

ᑎᒍᒥᐊᖅᑏᑦ 

2,960 

ᐋᖅᑭᔅᓯᒪᔪᓄᑦ ᐃᖃᓗᒐᓱᐊᕈᑏᑦ 

ᐊᑭᑦᑐᕋᐅᑎᓂᖅ 

900 

ᑲᑎᑦᑐᒋᑦ 0B ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ 

9,047.125 


